
Fl-2002, studju xjentifiku1 introduċa metodu 
ta’ komunikazzjoni mal-pazjent li wera riżultati 
fl-għajnuna lit-tobba meta jkollhom bżonn im-
exxu konsultazzjonijiet diffiċli dwar l-għoti ta’ 
antibijotiċi għal infezzjonijiet respiratorji akuti.

Il-metodu, bl-isem ‘qanqal-ipprovdi-qanqal’, huwa 
metodu ffokat fuq il-pazjent li jista’ jiġi adattat 
għal firxa ta’ sitwazzjonijiet kliniċi.  Provi kliniċi 
reċenti2,3 juru li l-introduzzjoni ta’ ħiliet avvanzati 
fil-komunikazzjoni bbażati fuq dan il-metodu 
fil-prattika ġenerali tippermetti lit-tobba fil-kura 
primarja sabiex jagħtu ferm inqas riċetti għal 
antibijotiċi filwaqt li jżommu grad għoli ta’ kunten-
tizza min-naħa tal-pazjent, mingħajr ma joħolqu 
impatt fuq iż-żmien ta’ rkupru tal-pazjent u fuq 
il-ħinijiet ta’ konsultazzjoni.

Barra minn hekk, teżisti evidenza li l-edukazzjoni 
tal-pazjent tista’ tirriżulta fi tnaqqis tar-rati ta’ 
konsultazzjoni mill-ġdid u tal-użu ta’ antibijotiċi 
għal infezzjonijiet fil-passaġġ respiratorju4. L-użu 
ta’ materjali ta’ informazzjoni għall-pazjent matul 
il-konsultazzjonijiet jista’ jgħin fis-sostenn tal-
messaġġi li jagħtu t-tobba u jżid il-konformità 
tal-pazjent mal-istrateġija ta’ amministrazzjoni 
proposta fuq perjodu ta’ żmien itwal.

Il-mudell ta’ djalogu mal-pazjent issuġġerit hawn 
taħt ippropona metodu li jista’ jintuża minn dawk 
li jipprovdu l-kura primarja mal-pazjenti li jkunu 
qed jirrikorru għandhom minħabba infezzjonijiet 
fil-passaġġ respiratorju, fuq il-bażi tal-metodu 
‘qanqal-iprovdi-qanqal’:

1) Qanqal Islet:
•	 Staqsi dwar it-tħassib tal-pazjent fir-rigward tal-

marda tiegħu/tagħha
•	 Staqsi dwar l-aspettattivi tal-pazjent dwar 

l-immaniġjar

2) Ipprovdi:
•	 Agħti informazzjoni dwar il-marda, inkludi l-fatt 

li l-ġisem tal-pazjent sejjer jegħleb il-marda 
waħdu b’mod effettiv

•	 Agħti informazzjoni dwar il-punti favur u dawk 
kontra fir-rigward tal-antibijotiċi u r-riskju ta’ 
reżistenza għall-antibijotiċi

•	 Agħti parir dwar strateġiji ta’ mmaniġjar person-
ali

•	 Avża dwar it-tul mistenni tal-marda
•	 Avża dwar is-sintomi li jeħtieġu konsultazzjoni 

mill-ġdid

3) Qanqal:
•	 Ikkonferma li l-pazjent fehem u jaqbel mal-

istrateġija kkomunikata

Il-mudell ta’ djalogu mal-pazjent ta’ hawn taħt 
għandu l-għan li jipprovdi gwida u appoġġ għat-
tobba tal-kura primarja li jkollhom jirreżistu għall-
pressjoni għall-antibijotiċi min-naħa tal-pazjent kif 
ukoll jippromwovu użu xieraq tal-antibijotiċi fost 
il-pazjenti.

•	Agħti informazzjoni lill-pazjent dwar 
id-doża u t-tul ta’ żmien tal-kors tal-
antibijotiċi, u li għandu javża lit-tabib 
jekk jesperjenza xi effetti sekondarji 

•	Agħti informazzjoni dwar ir-
reżistenza għall-antibijotiċi, 
l-importanza li l-antibijotiċi jintużaw 
b’mod korrett

•	Staqsi dwar is-sintomi tal-
pazjent 

•	Ikseb l-istorja tal-pazjent

•	Ivvaluta l-fatturi ta’ riskju

•	Avża dwar strateġiji ta’ 
mmaniġjar personali, eż. kura 
tas-sintomi

•	Ipprovdi informazzjoni dwar 
reżistenza għall-antibijotiċi, 
benefiċċji potenzjali u effetti 
sekondarji tal-antibijotiċi 

•	Agħti l-parir li ma jiħux 
antibijotiċi mingħajr riċetta 
ta’ tabib

•	Jitlob antibijotiċi •	Jistaqsi dwar kuri mhux bl-
antibijotiċi

•	Jirrakkonta l-istorja ta’ din 
il-marda 

•	Jiddeskrivi storja medika tal-
passat u fatturi ta’ riskju 

•	Jelenka mediċini użati dan 
l-aħħar inkluż antibijotiċi

•	Avża dwar il-kors mistenni 
tal-marda, u li għandu jerġa’ 
jikkonsulta lit-tabib jekk is-
sintomi jibqgħu preżenti jew 
jiggravaw

•	Diskuzzjoni dwar il-marda tal-
pazjent u l-għażliet għall-pjan 
ta’ immaniġjar

•	Ħajjar lill-pazjent jistaqsi 
aktar mistoqsijiet biex tislet 
mingħandu t-tħassib tiegħu

•	Ikkonferma li l-pazjent fehem 
u jaqbel mal-istrateġija ta’ 
l-immaniġjar

